	ԱՄՓՈՓԱԹԵՐԹ
<<Բնապահպանական և բնօգտագործման վճարների մասին>> Հայաստանի Հանրապետության օրենքում փոփոխություններ կատարելու մասին>> ՀՀ օրենքի նախագծի վերաբերյալ ՀՀ արդարադատության, ՀՀ գյուղատնտեսության, ՀՀ ֆինանսների և ՀՀ էկոնոմիկայի նախարարությունների, ՀՀ տարածքային կառավարման նախարարության ջրային տնտեսության պետական կոմիտեի կողմից ստացված դիտողությունների և առաջարկությունների 

	Հ/Հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4
	

	1.
	ՀՀ արդարադատության նախարարություն 

ՀՀ վարչապետի 01.07.2013թ. N02/24.6/9328-13 հանձնարարական
	1.Նախագծի 1-ին հոդվածով նախատեսված «Բնապահպանական և բնօգտագործման վճարների մասին» Հայաստանի Հանրապետության օրենքի 9-րդ հոդվածի 2-րդ մասի համարակալումն անհրաժեշտ է համապատասխանեցնել «Իրավական ակտերի մասին» ՀՀ օրենքի 41-րդ հոդվածի 3-րդ մասի պահանջներին:
 2. Նախագիծն անհրաժեշտ է համաձայնեցնել շահագրգիռ պետական կառավարման մարմինների հետ, մասնավորապես՝ ՀՀ տարածքային կառավարման նախարարության, ՀՀ ֆինանսների նախարարության, ՀՀ էկոնոմիկայի նախարարության և ՀՀ գյուղատնտեսության նախարարության հետ:
	1.Ընդունվել է 

2. Ընդունվել է, նախագիծը համաձայնեցվել է շահագրգիռ մարմինների հետ:


	1. Նախագծի 1-ին հոդվածի մասերի համարակալումը փոփոխված է:



	2.
	ՀՀ ֆինանսների նախարարություն 

N4/4.5-2/9172-13

28.06.2013թ
	1. Նախագծով առաջարկվում է Հայաստանի Հանրապետության Արարատի և Արմավիրի մար​զե​րում ձկնաբուծա​կան և խեցգետնաբուծական գործունեություն իրականացնող վճարող​ների համար ջրօգտագործման հա​մար վճարի հաշվարկներն իրականացնել արդյունահանված ստոր​երկրյա ջրերի պաշարի ընդհանուր ծավալի 50 տոկոսի, իսկ մակերևույթային ջրերի ընդհանուր ծավալի` 10 տոկոսի հիման վրա (ներկայում գործող 5 տոկոսի փոխարեն):

Միաժամանակ առաջարկվում է բարձրացնել «Բնապահպանական և բնօգտագործման վճար​ների մասին» Հայաստանի Հանրապետության օրենքով 0-ական չափաքանակների (սահմա​նափակումների) կամ Հայաստանի Հանրապետության ջրային օրենսգրքի համաձայն ջրօգտա​ գործման թույլտ​վու​թյուն չունենալու դեպքում ներկայում գործող եռապատիկի չափով սահ​մանված բնօգտագործման վճարի դրույքաչափերը` Հայաստանի Հանրապետության Արարա​տի և Արմավիրի մարզերի համար` տասնապատիկի, իսկ Հայաստանի Հանրապետության մյուս տարածքների համար` հնգապատիկի չափով:
	Ընդունվել է ի գիտություն:

	

	
	
	2. Հայտնում ենք, որ սկզբունքորեն դեմ չենք Արարատյան դաշտավայրի ստորերկրյա ջրային պաշարների օգտագործման հիմնախնդիրների լուծմանը: Միաժամանակ նպատակահարմար է բարձրացված հարցերը քննարկել ոչ միայն Արարատի և Արմավիրի մարզերում առկա ջրային պաշարների, այլ հանրապետությունում առկա բոլոր ջրային ռեսուրսների համար:
	Չի ընդունվել, քանի որ բնապահպանական իրավիճակի տեսանկյունից ռիսկային են միայն Արարատի և Արմավիրի մարզերի ջրային պաշարները:


	

	
	
	3. Հայտնում ենք նաև, որ ներկայացված նախագծի հիմնավորման համաձայն, նախատեսվում է Արարատի և Արմավիրի մարզերի համար դրույքաչափը բարձրացնել հարյուրապատիկի չա​փով, ուստի առաջարկում ենք հիմնավորումը համապատասխանեցնել նախա​գծին: 
	 Ընդունվել է
	Նախագծի հիմավորման մեջ կատարվել է համապատասխան փոփոխությունը:



	4.
	ՀՀ տարածքային կառավարման նախարարության ջրային տնտեսության պետական կոմիտե

N01.08/1115-13

03.07.2013թ
	1.Նախագծի 2-րդ հոդվածի <<(այդ թվում` ջրօգտագործման թույլտվություններում ջրօգտագործման ծավալները կամ ջրային ռեսուրսներ կամ դրանց ջրհավաք ավազաններ թափվող կեղտաջրերի թույլատրելի ծավալները կամ կեղտաջրերում վնասական նյութերի թույլատրելի սահմանային արտահոսքի մասին տվյալներ չնշելու)>> շարադրանքն անհրաժեշտ է հանել, քանի որ ջրօգտագործման թույլտվությունում համապատասխան ցուցանիշներ չնշելը տվյալ դեպքում հավասարացվել է ջրօգտագործման թույլտվություն չունենալուն: Նշված խնդիրն անհրաժեշտ է կարգավորել ջրօգտագործման թույլտվության տրամադրման ժամանակ` համապատասխան պայմանների ներառմամբ:
	Ընդունվել է


	Նախագծի 2-րդ հոդվածում կատարվել են համապատասխան փոփոխություններ: 

	5.
	ՀՀ գյուղատնտեսության նախարարություն

ՀՀ վարչապետի 01.07.2013թ. N02/24.6/9328-13 հանձնարարական
	Դիտողություններ և առաջարկություններ չկան:
	-
	-

	6.
	ՀՀ էկոնոմիկայի նախարարություն 

ՀՀ վարչապետի 01.07.2013թ. N02/24.6/9328-13 հանձնարարական
	Դիտողություններ և առաջարկություններ չկան:
	-
	-


